
ಅಬೂ ಹುರೈರ (ಅಲ್ಲಾಹು ಅವರ ಬಗ್ಗೆ ಸಂಪ್ರೀತನಾಗಲಿ) ರಿಂದ ವರದಿ. ಪ್ರವಾದಿಯವರು (ಅವರ ಮೇಲೆ
ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಹೇಳಿದರು: "ದಾಸರು ಬೆಳಗನ್ನು ಪ್ರವೇಶಿಸುವ ಪ್ರತಿ

ದಿನವೂ ಎರಡು ದೇವದೂತರುಗಳು ಇಳಿದು ಬರುತ್ತಾರೆ. ಆಗ ಅವರಲ್ಲೊಬ್ಬರು ಹೇಳುವರು: ಓ ಅಲ್ಲಾಹ್!
ಖರ್ಚು ಮಾಡುವವರಿಗೆ ಬದಲಿಯನ್ನು ನೀಡು. ಇನ್ನೊಬ್ಬರು ಹೇಳುವರು: ಓ ಅಲ್ಲಾಹ್! (ಖರ್ಚು ಮಾಡದೆ)

ತಡೆಹಿಡಿಯುವವರಿಗೆ ಹಾನಿಯನ್ನು ನೀಡು."
[صحيح] [متفق عليه]

ಪ್ರವಾದಿಯವರು  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)  ಇಲ್ಲಿ  ತಿಳಿಸುವುದೇನೆಂದರೆ,
ಸೂರ್ಯ ಉದಯಿಸುವ ಪ್ರತಿದಿನವೂ, ಇಬ್ಬರು ದೇವದೂತರುಗಳು ಇಳಿದು ಬಂದು ಘೋಷಿಸುವರು. ಅವರಲ್ಲೊಬ್ಬರು
ಹೇಳುವರು: ಓ ಅಲ್ಲಾಹ್! ಸತ್ಕರ್ಮಗಳಿಗೆ, ಕುಟುಂಬಕ್ಕೆ, ಅತಿಥಿಗಳಿಗೆ ಮತ್ತು ಸ್ವಯಂಪ್ರೇರಿತ ಉತ್ತಮ
ಕಾರ್ಯಗಳಿಗೆ  ಖರ್ಚು  ಮಾಡುವವರಿಗೆ  ಬದಲಿಯನ್ನು  ನೀಡು,  ಅವರು  ಖರ್ಚು  ಮಾಡಿದ್ದಕ್ಕೆ  ಪ್ರತಿಯಾಗಿ
ಅವರಿಗೆ  ಒಳಿತು  ಮತ್ತು  ಸಮೃದ್ಧಿಯನ್ನು  ದಯಪಾಲಿಸು.  ಇನ್ನೊಬ್ಬರು  ಹೇಳುವರು:  ಓ  ಅಲ್ಲಾಹ್!  (ಖರ್ಚು
ಮಾಡದೆ)  ತಡೆಹಿಡಿಯುವವರಿಗೆ  ಹಾನಿಯನ್ನು  ನೀಡು  ಮತ್ತು  ಹಕ್ಕುದಾರರಿಗೆ  ಕೊಡದೆ  ಅವರು  ತಡೆಹಿಡಿದ  ಆ
ಸಂಪತ್ತನ್ನು  ನಾಶಪಡಿಸು.

